
1. Evropa do 1939. godine 
1.1 Uzroci sukoba u poslijeratnoj Evropi 
Sa krajem I svjetskog rata u Evropi je uspostavljen novi poredak. Njemačka je bila prinuđena da u šumi 
Champpaigne potpiše za nju ponižavajući Versajski mir, kojim se morala odreći kolonija, ograničiti 
kopnene snage na 100 hiljada vojnika, odreći se industrijske oblasti Sar koja je bila vrlo važna za nju (ova 
oblast data je Francuskoj na 15 godina), takođe ukinuta je i opšta vojna obaveza. Sve ovo bio je razlog 
pojačanog Njemačkog nacionalizma, njemački narod nije se mogao pomiriti sa odredbama ovog ugovora i 
maštao je o povratku Njemačke na međunarodnu scenu kao velike sile. Kasnije su nacisti uspjeli ovo 
raspoloženje dovesti do krajnjih granica u zahtjevima za stvaranjem Trećeg Rajha. Što se tiče Italije i 
Japana oni mada pobjednici u I svjetskom ratu nisu bili zadovoljni dobijenim teritorijama i ostala je želja za 
daljim širenjem. Njemačka, Italija i Japan bile su države koje su se nešto kasnije nego npr. Francuska i 
Velika Britanija razvile kao moderne industrijske države i time propustile vrijeme podjele kolonijalnih 
imperija. No one su željele da imaju svoje kolonije i spoljnu politiku vodile u pravcu tih željenih širenja. 

